
N ՄՇԴ-------- պայմանագրի
ԾՐԱԳԻՐ
«Ծիրանի ծառ» Ուջանի վավերագրական ֆիլմերի 8-րդ միջազգային փառատոնի
	1
	Կազմակերպության անվանում
	«Ֆիլմադարան» կինոմշակույթի զարգացման հասարակական կազմակերպություն

	2
	Կազմակերպության գտնվելու վայր
	ՀՀ, Երևան 0052, Աղասու փ. 30

	3
	Ծրագրի անվանում
	«Ծիրանի ծառ» Ուջանի վավերագրական ֆիլմերի 8-րդ միջազգային փառատոն

	3.1
	Բովանդակություն 
	«Ծիրանի ծառ» Ուջանի վավերագրական ֆիլմերի 8-րդ միջազգային փառատոնը տեղի է ունենալու 2022 թվականի օգոստոսի 21-ից 28-ը։ Տարբեր երկրներից Հայաստան են ժամանելու փառատոնի 20-25 մասնակիցներ և շուրջ մեկ շաբաթ ապրելու ուջանցիների տներում՝ ամեն օր հաց կիսելով նրանց հետ և երեկոյան միասին ֆիլմեր դիտելով Ուջանի այգում՝ բաց երկնքի տակ։

Փառատոնի շրջանակում արդեն 4-րդ տարին շարունակ կազմակերպվելու է Ուջանի կինոդպրոցը, որտեղ դեռահաս ուջանցի երեխաները՝ «Ֆիլմադարան» ՀԿ-ի մասնագետների աջակցությամբ, ստեղծելու են սեփական կարճամետրաժ վավերագրական և փորձարարական ֆիլմերը, որոնք ցուցադրվելու են փառատոնի փակման արարողությանը։ Տեղացի և արտասահմանցի կինոմասնագետներն աջակցելու են երեխաներին զարգացնել, հղկել և իրականացնել իրենց կինոնախագծերը։

2 մրցութային՝ կարճամետրաժ ու լիամետրաժ ծրագրերում ընդհանուր առմամբ ներառվելու է 20-25 վավերագրական ֆիլմ՝ աշխարհի տարբեր երկրներից, ընդ որում՝ ժանրային սահմանափակում չկա՝ ազգագրական, մարդաբանական, փորձարարական, անիմացիոն և այլն։ 

Արտամրցութային բաժնի շրջանակում կազմակերպվելու է սերբական մշակույթի օր, որի ընթացքում կցուցադրվեն Բելգրադի էթնոլոգիական ֆիլմերի միջազգային փառատոնի կազմակերպիչների կողմից պատրաստված սերբական վավերագրական կինոյի ընտրանին, ինչպես նաև կկազմակերպվի սերբական ժողովրդական երաժշտության համերգ։ Այս առիթով Հայաստան կժամանի սերբական մշակութային գործիչների պատվիրակություն, և միջոցառման ավարտին ակնկալվում է խորացնել «Ֆիլմադարան»-ի և սերբական մշակութային հաստատությունների հետ կապերը՝ հիմք դնելով հետագա համագործակցություններին և ծրագրերին, ինչպիսիք են, օրինակ, Սերբական կինոյի տարին Հայաստանում և Հայկական կինոյի տարին Սերբիայում։

2022 թվականին լրանում է նշանավոր գերմանացի ռեժիսոր Վերներ Հերցոգի 80-ամյակը, և Ուջանի ՄԿՓ-ն հարգանքի տուրք կմատուցի վարպետին՝ հայերեն թարգմանելով և ցուցադրելով նրա «Հանդիպումներ աշխարհի ծայրին» վավերագրական ֆիլմը։ 

Ցուցադրվող բոլոր արտասահմանյան ֆիլմերը թարգմանվելու և ենթագրվելու են հայերեն։

Ցուցադրությունները տեղի են ունենալու ՀՀ Արագածոտնի մարզի Ուջան գյուղի Ազատամարտիկների հուշահամալիրի այգում և Մշակույթի ակումբի դահլիճում։ Փառատոնային ավտոբուսը յուրաքանչյուր օր երևանյան հանդիսատեսին բերելու է Ուջան և երեկոյան՝ ցուցադրություններից հետո, հետ տանելու Երևան։

Փառատոնի հայաստանցի և արտասահմանցի մասնակիցները հրավիրվելու են ամերօրյա էքսկուրսիաների դեպի հայկական պատմամշակութային կոթողներ, ինչպես նաև Ուջանի երաժշտական դպրոցի հատուկ համերգին և Ուջանի գորգագործության խմբակի դասերից մեկին, որտեղ անձամբ կծանոթանան հայկական գորգ գործելու արվեստին։

Արդեն իսկ գրանցված կարևորագույն արդյունքներից էր այն, որ 2017 թվականի փառատոնի մրցանակակիր և 2018 թվականի փառատոնի ժյուրիի անդամ, իրանցի ռեժիսոր Շահրամ Բադախշան Մեհրը, ոգևորվելով փառատոնի և գյուղի մթնոլորտից, լիամետրաժ վավերագրական ֆիլմ նկարահանեց Ուջանում, որը լույս տեսավ 2021 թվականին: 2021 թվականին փառատոնի երկու այլ արտասահմանցի մասնակից ևս Ուջանում և Հայաստանում ֆիլմ նկարահանելու ցանկություն էին հայտնել, և 2022-ին փառատոնը նպատակ ունի հնարավորինս նպաստել և աջակցել այդ նախագծերի իրագործմանը։

	3.2
	Նպատակ 
	«Ծիրանի ծառ» Ուջանի վավերագրական ֆիլմերի միջազգային փառատոնի հիմնախնդիրն է ապակենտրոնացնել մշակութային կյանքը Հայաստանում՝ հնարավորություն ընձեռելով գյուղական բնակչությանը ոչ միայն ծանոթանալ արդի հայկական և արտասահմանյան վավերագրական կինոյի ամենավառ նմուշներին, այլև անմիջական մարդկային կապեր հաստատել իրենց կողմից հյուրընկվող տեղացի և արտասահմանցի մասնակիցների հետ, ոչ միայն ընդլայնել իրենց պատկերացումներն աշխարհի մասին՝ դիտելով ֆիլմեր, որոնք պատկերում են մոլորակի ամենատարբեր ազգերի, զանազան համայնքների ու խմբերի առօրյան ու հոգսերը, այլև ծանոթանալ ու շփվել աշխարհի տարբեր ծայրերից ժամանած վառ ստեղծագործական անհատականությունների հետ:

Նպատակներից է նաև հնարավորություն տալ փառատոնի արտասահմանցի մասնակիցներին մոտիկից՝ առանց զբոսաշրջային շղարշի, ծանոթանալ հայկական մշակույթին և հայ գյուղացու առօրյային: 

Փառատոնը, Ուջանի կինոդպրոցի ծրագրի շրջանակում, նաև նպատակ ունի խրախուսելու գյուղական համայնքների երիտասարդական բնակչության մշակութային զարգացվածության աստիճանի բարձրացմանը և ստեղծագործական ունակությունների ձեռքբերման հարթակ ստեղծել նրա համար։

	3.3
	Անցկացման ժամկետ
	Ապրիլ-սեպտեմբեր 2022թ. (6 ամիս)

	3.4
	Անցկացման վայր
	ՀՀ, Արագածոտնի մարզ, գյուղ Ուջան

ՀՀ, քաղաք Երևան

	3.5
	Ակնկալվող արդյունքներ
	«Ծիրանի ծառ» վավերագրական ֆիլմերի 8-րդ միջազգային փառատոնի ընթացքում ակնկալվում է խորացնել նախորդ տարիներին ձեռքբերված արդյունքները, այն է՝ ծանոթացնել հայ հանդիսատեսին վավերագրական կինոյի լավագույն նմուշներին, որոնք հաճախ անտեսվում են՝ խաղարկային ֆիլմերի ֆոնին, և հետզհետե ներգրավել մարզային բնակչությանը երկրի մշակութային կյանքի մեջ՝ դարձնելով այն անմիջական միջմշակութային երկխոսության անքակտելի և ակտիվ մաս, ինչպես նաև մոտիկից ծանոթացնել արտասահմանցի արվեստագետներին հայկական արտամայրաքաղաքային ամենօրյա կենցաղին և մշակույթին՝ նպաստելով հայ և այլազգի կինոգործիչների համագործակցությանը: 

Փառատոնային ռազմավարությունը կնպաստի նաև համայնքային և ներգնա, գյուղական տուրիզմի զարգացմանը, քանի որ հատուկ փառատոնային Երևան-Ուջան-Երևան երթուղու ավտոբուսն ամեն օր երևանյան հանդիսատեսին բերելու է գյուղ։

	3.6
	Ոչ ֆինանսական ցուցանիշներ
	Կարճամետրաժ ֆիլմերի մրցույթ՝ 12-15 ֆիլմ

Լիամետրաժ ֆիլմերի մրցույթ՝ 12-15 ֆիլմ

Արտամրցութային ֆիլմեր՝ 5-7 ֆիլմ

Հայ և արտասահմանցի մասնակիցներ՝ 25-30

Ժյուրիի անդամներ՝ 3

Հանդիսատեսի ակնկալվող քանակ՝ 5000-6000

